
BOLAODI BA MEEDI BA SARS BO KGAOLEDITSE 
MANAKA A TSHUKUDU A BOLENG BA HO FETA R23 
MILLION 

Pretoria, 10 Pherekgong 2019 – Diofisiri tsa Bolaodi ba Meedi ba Ditshebeletso tsa Lekgetho tsa Afrika Borwa (SARS) 
di kgaoleditse moqeqeko wa manaka a tshukudu a boleng bo fetang R23 million mane Boemafofaneng ba Matjhaba ba 
OR Tambo (ORTIA) maobane. 

Dikarolwana tsena tse 36 tsa manaka a tshukudu di fumanwe ka mora hore "Lizzy" e leng ntja e fofonelang e fofonele 
moqeqeko ona wa tse neng di bitswa 'dintho tsa mokgabiso' ka hara polokelo. Diofisiri tsa Bolaodi ba Meedi di ile tsa 
bula mabokose a robedi a neng a momahantswe mmoho  ka sephuthelwana sa 'bubble wrap'. Manaka ana, a neng a 
leba Dubai, a ne a patilwe ka tlasa dipapetla tsa mapolanka a kgabisang fatshe ka hara mabokose a mane a neng a 
tlatsitswe ka dimetse tsa mamating le dintho tse ding tse kgabisang. 

Paloyohle ya boima ba manaka ana e ne e le 116kg, mme boleng ba ona bo lekanngwa le tjhelete e kana ka R23 200 
000.00. Boleng ba mebileng ba manaka ana bo nkuwa e le bo hodingwana ho feta mona.   

Ho hlahlojwa ha polokelo ena ebile karolo ya boiteko ba ho ntlafatsa diketsahalo tsa ho phethahatswa ha molao ho tse 
mabapi le morwalo wa difofane tse tswang ka naha, ka mora ditlaleho tse neng di kuma hore manaka a tshukudu a 
tswang Afrika Borwa, a se a bilwe a fumanwe le dinaheng tse Botjhabela bo Hole. Boiteko bona bo ntse bo tswela pele.  

Ditshebeletso tsa Sepolesa sa Afrika Borwa (SAPS) le Bolaodi ba Diphuputso tsa Ditlolo tsa Molao tse itlhommeng pele 
(HAWKS) ba ile ba tsebiswa ka sena mme ha bulwa nyewe ya bonokwane le SAPS, DPCI (HAWKS) hore ho etswe 
diphuputso tse ding. 



 
  

 
  

 


